
Кириш 

Болалар мия фалажи касаллигининг дастлабки босқичида суяк-мушак 

системасининг турли хил кўринишда намоён бўлиши мушакларнинг 

ригидлиги, мушакларнинг заифлиги, заиф селектив ҳаракат назорати, юмшоқ 

тўқималар ва бўғимларнинг контрактуралари, буралиш деформациялари ва 

тутқичларнинг дисфункцияси кузатилади. Ушбу касалликка чалинган 

болаларга самарали даволанишни таъминлаш учун батафсил функционал 

баҳолаш, клиник текширувлар, юриш анализи ва рентгенологик 

текширувларни баҳолашни ўз ичига қамраб олади. Таянч-ҳаракат системаси 

билан боғлиқ муаммоларнинг ривожланиши ва авж олувчи хавф омилларини 

аниқлаш учун морфофункеционал хусусиятларни аниқлаш муҳимдир, шунда 

уларни четлаб ўтиш учун эрта чоралар кўриш мумкин бўлади. 

 

Мақсад: болалар церебрал фалажида болдир сохаси мушак-скелет тизими 

ҳолатининг морфофункционал хусусиятлари ва клиник жиҳатларини 

ўрганиш. 

 

Материал ва усуллар. ДЦП нинг турли оғирлик даражаси билан хасталанган 

беморлар болдир сохасидан олинган мушак пай тўқимаси гематоксилин-эозин 

бўёғидан фойдаланиб гистологик текширув ўтказиш; мушак тўқимаси 

гистиоархитек-тоникасини ёшга доир морфологик ва морфометрик 

ўзгаришларини тахлил қилиш, гистокимёвий бўяш орқали ШИФФ ва Ван 

Гизон усулларида  мушак ва пайлардаги оралиқ метаболитлар, склеротик 

ўзгарган тўқима таркибидаги фуксинофил коллаген толаларнинг  морфологик 

жихатларини ўрганиш хисобланади.  

Тадқиқотга материал сифатида олинган жами 120 та ДЦП нинг турли оғирлик 

даражаси билан  касалланган ва ахиллопластика амалиёти бажарилган 

беморлар ва назорат гурухида 12та  3-7 ёшда турли хил пневмониялардан 

вафлт этган мурда аутопсиялари ташкил этади. Беморларнинг жинси бўйича 

таҳлил қилинганида: эркак жинсига мансуб 78 та (65,0 фоиз), қиз жинсига 

мансуб 42 та (35,0 фоиз) эканлиги аниқланди.  

Тадқиқот гуруҳи интраоперацион биопсия ва аутопсияси пайтида болдир 

сохаси мушак пай тўқимасидан  олинган 0,5Х1,0 см катталикдаги бўлакчалар 

формалиннинг 10% фосфат буферида тайёрланган эритмасида камида 48 соат 

давоми қотирилди. 

Бўялган гистологик препаратлар ZEISS (Primo Star, 64 MP камера, 40, 100, 400 

ўлчамда, Германияда ишлаб чиқарилган) ёруғлик микроскопи ёрдамида 

ўрганилди ва микротасвирларга олинди.  

 

Натижадорлик. Ушбу тадқиқотлар морфологияси ва мушак пай 

тўқимасининг ДЦПнинг турли оғирлик дараждасидаги таъсири ҳақида 

батафсил маълумот олишга қаратилган.Мушак ва пай тўқимасининг 

ўлчамлари: мушак ва пайларни морфометрик текшириш учун, миоцитлар 

диаметри,  анастамоз тармоқлари  сони, ядросининг ўлчамлари, стромасидаги 

бириктирувчи тўқиманинг эгаллаган майдони ва қон томирларнинг эгаллаган 

майдонлари мкм ва фоизларда хсиобланди, пай таркибидаги коллаген 

толаларнинг  зичлиги, тутамлар қалинлиги, оралиқдаги ретикуляр 

толаларнинг нисбати, стромадаги оралиқ моддасининг эггалаган майдони, 

патологик коллаген толаларнинг эгаллаган майдони ва бошқа ўзгаришлардаги 

стромал тўқиманинг эгаллаган майдонини аниқлаш, баҳолаш ва олинган 

маълумотлар таҳлили асосида аниқ мезонлар таклиф этишдан иборат. 

 

Хулоса. Бундай тадқиқотлар натижасида олинган маълумотлар тахлили 

ДЦПнинг турли шаклларидаги контрактура ва деформацияларнинг оғирлик 

даражасини олдиндан прогнозлаш ва даволаш тактикасини белгилашда мухим 

мезон сифатида хизмат қилади.   

